
SIFATLI TAʼLIM - TARAQQIYOT POYDEVORI 

   

Sobirova Azizaxon Maribjon qizi 

Fargʻona Davlat Universiteti Pedagogika psixologiya fakulteti II bosqich talabasi. 

Nuriza Jigitali qizi  

Fargʻona Davlat Universiteti Pedagogika psixologiya fakulteti I bosqich talabasi. 

 

Annotasiya: Ushbu maqolada davlatimizni har tomonlama rivojlantirishda 

taʼlim- tarbiyaning tutgan oʻrni haqida batafsil yoritilgan. 

Kalit soʻzlar: Sifatli taʼlim, "Taʼlim toʻgʻrisida"gi qonun, kadrlar tayyorlashning 

mukammal usullari, professional taʼlim. 

           

Taʼlim tushunchasi - inson tomonidan aqliy yoki amaliy taraflama 

oʻzlashtiriliadigan bilimlar majmuasidir. Taʼlim jarayonining ijobiy tomonlari koʻp va 

bu jarayonda foydali bilimlar beriladi. Sifatli taʼlim orqali insonlarning shaxsiy 

sifatlari, dunyoqarashlari oʻsadi, qobiliyatlariga sayqal beriladi. Taʼlimdan koʻzlangan 

maqsadlarga erishish uchun turli metodlardan, koʻrgazmalardan foydalaniladi. Taʼlim 

Oʻzbekistonda jamiyatni ijtimoiy- iqtisodiy, maʼnaviy va madaniy rivojlantirishning 

ustuvor sohasi hisoblanadi. "Taʼlim toʻgʻrisida" gi qonunda fuqarolarning taʼlim 

olishga boʻlgan konstitutsiyaviy huquqlarini amalga oshirish strategik jihatdan 

belgilangan. "Kadrlar tayyorlash Milliy dasturi" da taʼlim tizimimizni yaqin 

kelajakdagi aniq rivojlanish yoʻli koʻrsatib berilgan. Taʼlim- tarbiyaning asosiy 

vazifasi - shaxsning toʻlaqonli psixik va shaxs taraqqiyotini taʼminlashdir. "Taʼlim 

toʻgʻrisida" gi Qonunga koʻra professional taʼlim boshlangʻich, oʻrta va oʻrta maxsus 

professional taʼlim darajalariga ajratiladi. Boshlangʻich professional taʼlim kasb-hunar 

maktablarida IX sinf bitiruvchilari negizida kunduzgi taʼlim shaklida 2 yillik 

integratsiyalashgan dastur asosida bepul amalga oshiriladi. Oʻrta professional taʼlim 

kollejlarda davlat buyurtmasi yoki toʻlov- shartnoma asosida davomiyligi 2 yilgacha 

boʻlgan kunduzgi, kechki va sirtqi taʼlim shakllari boʻyicha amalga oshiriladi. Oʻrta 

maxsus professional taʼlim texnikumlarda davlat buyurtmasi yoki toʻlov shartnoma 

asosida davomiyligi kamida 2 yil boʻlgan kunduzgi, kechki va sirtqi taʼlim shakllari 

boʻyicha amalga oshiriladi.Bugungi kunda prezidentimiz Shavkat Mirziyoyev 

boshchiligida mamlakatimizda taʼlim-tarbiya tizimini takomillashtirish, ilm-fan 

sohasini rivojini jadallashtirish masalasi muhokamasi boʻyicha videoselektor  

yigʻilishlari ham oʻtkazilmoqda. Davlatimiz rahbari "Oʻqituvchi va murabbiylar kuni" 

munosabati bilan soha vakillariga yoʻllagan taraqqiyotning tamal toshi mamlakatni 

qudratli, millatni buyuk, qiladigan kuch, ilm-fan, taʼlim va tarbiyadir. Shuning uchun 

ham Oʻzbekistonda taʼlim tizimini kompleks rivojlantirish, malakali kadrlar tayyorlash 

maqsadlariga katta kuch va mablagʻlar yoʻnaltirilmoqda. Maktabgacha taʼlim, maktab 

http://www.newjournal.org/


 ОБРАЗОВАНИЕ НАУКА И ИННОВАЦИОННЫЕ  ИДЕИ В МИРЕ       

     http://www.newjournal.org/                                                          Выпуск журнала № – 17   

Часть–1_ Март–2023                      
93 

2181-3187 

va oliy taʼlim tizimlari, ilmiy tadqiqot muassalari faoliyatida sifat oʻzlarishlari roʻy 

bermoqda. 

"Biz ustozni otaday ulugʻ deb bilgan, doimo ardoqlagan maʼrifatparvar xalqning 

vakillarimiz.Men ham oʻqituvchi, muallim deganda oʻzim uchun eng aziz va hurmatli 

boʻlgan, ziyoli va zamonaviy, samimiy va mehribon insonlarni tasavvur qilaman. 

Chunki hammamizga ham shu muallim saboq va taʼlim berib, mehribon ota-onalarimiz 

qatorida tarbiyalagan" - dedi davlatimiz rahbari yurtimizda boʻlib oʻtgan 

yegʻilishda.Prezidentimiz Shavkat Mirziyoyev Oliy majlisga va Oʻzbekiston xalqiga 

Murojaatnomasi davomida 2023-yilni “Insonga eʼtibor va sifatli taʼlim” yili deb eʼlon 

qilindi. Bu esa mamlakatimizda taʼlimga boʻlgan eʼtiborning yanada oʻsishiga sabab 

boʻldi. “Taʼlim sifatini yanada oshirish- yangi Oʻzbekiston taraqqiyotining yakka-yu 

yagona toʻgʻri yoʻlidir! Ushbu sohada boshlagan islohotlarimizni davom ettirishimiz, 

taʼlim dargohlarida borib oʻqituvchi va murabbiylar bilan koʻproq muloqot qilib, 

sifatini oshirish boʻyicha ular qoʻygan masalalarni birgalikda hal qilishimiz kerak” - 

deydi Shavkat Mirziyoyev. 

Mamlakatimizda bu kabi qator islohotlarning olib borilishidan koʻzlangan 

maqsadlardan biri shundan iboratki, sifatli taʼlimni yoʻlga qoʻyish orqali mamlakat 

iqtisodiyotini yanada rivojlantirish va takomillashtirish hamda mamlakatimiz uchun 

kerakli kadrlar tayyorlab berishdan iboratdir. Olib borilayotgan islohotlar jarayonida 

azal-azaldan rivojlanib borayotgan xalqimizning taʼlim tizimi har tomonlama rivojlana 

boshladi va sifatli taʼlim tushunchasini yaqqol koʻrsatmoqda. 

